
1.0 PENGENALAN 

Dalam alam semulajadi, bentuk mengisi ruang. Bentuk 

adalah bersifat kekal, walaupun ruang yang diisinya mungkin 

berubah. Sebuah kiub tetap kelihatan sama tidak kira sama ada 

ia berada di atas meja ataupun tempat lain. Walaubagaimana pun 

ruang bukanlah setakat isipadu yang diisi oleh sesebuah bentuk 

itu sahaja, malah jarak di antara bentuk-bentuk itu juga boleh 

dianggap sebagai ruang. Ada bentuk-bentuk tertentu yang boleh 

diamati sebagai berada di depan bentuk yang lain. Bentuk-

bentuk ini boleh sebagai berdekatan di antara satu sama lain 

ataupun terpisah. Satu bentuk mungkin berada di atas bentuk 

yang lain ataupun mungkin juga dibawahnya. 

Bagaimanakah untuk mengambarkan bentuk-bentuk di dalam 

ruang seperti yang dinyatakan di atas ke atas permukaan 2-

Dimensi? Apakah kaedah yang digunakan untuk mencapai maksud 

tersebut? Kaedah pengambaran objek dan ruang 3-Dimensi ke 

atas permukaan 2-Dimensi selalu dikaitkan dengan Terspektif. 

Namun begitu, imej mental yang terbentuk di fikiran 

tidak akan sepenuhnya sama dengan apa yang dilihat. Perspektif 

adalah bersifat 'holistik'. Ianya terdiri daripada segala 

maklumat yang kita ada tentang fenomena itu, bukan sekadar apa 

yang nyata pada pandangan mata. 

